
A U R K I B I D E A

B SAILA:
Foru lege proposamenak:

—Foru Lege proposamena, Osasunbidea-Nafarroako Osasun Zerbitzuko osasun langile diplomadunen lanbi-
de karrerako sistema ezartzeari eta hura finantzatzeko kreditu gehigarri bat onesteari buruzko maiatzaren
30eko 8/2008 Foru Legea hein batean aldatzekoa. Izquierda Unida de Navarra-Nafarroako Ezker Batua
foru parlamentarien elkarteak aurkeztu du (3. or.).

E SAILA:
Jabeldurak, mozioak eta adierazpen politikoak:

—Mozioa. Horren bidez, Nafarroako Gobernua premiatzen da lan prekarietatearen aurkako eta enpleguaren
kalitatearen aldeko plan bat presta dezan gizarte zerbitzuen sektorerako. Nafarroa Bai parlamentu-taldeak
aurkeztu du (5. or.).

—Mozioa. Horren bidez, Nafarroako Gobernua premiatzen da datozen urteetan nabarmen handitu ditzan
osasun sistema publikoaren arloko gastua eta inbertsioa finantzatzeko aurrekontu-baliabideak. Ion Erro
Armendáriz jaunak aurkeztu du (6. or.).

—Mozioa. Horren bidez, gobernu zentrala premiatzen da esne-kuoten sistema manten dezan eta ez dezan
amore eman sektorea liberalizatzeko saiakeren aurrean. Nafarroa Bai parlamentu-taldeak aurkeztu du
(7. or.).

—Mozioa. Horren bidez, Nafarroako Gobernua premiatzen da zenbait neurri har ditzan enplegu-erregulazio-
ko espedienteei dagokienez. Izquierda Unida de Navarra-Nafarroako Ezker Batua foru parlamentarien
elkarteak aurkeztu du (8. or.).

—Mozioa. Horren bidez, Nafarroako Gobernua premiatzen da lankidetza hitzarmen bat sina dezan Eusko
Jaurlaritzarekin, Nafarroako herritarrek ETBko kanalak sintonizatu ahal izateko. Nafarroa Bai parlamen-
tu-taldeak aurkeztu du (9. or.).

—Erabakia. Horren bidez, Nafarroako Gobernua premiatzen da Andelosko aztarnategi arkeologikoari buruz-
ko plan zuzendari bat presta dezan. Vianako Printzea Erakundea-Kultura eta Turismo Batzordeak onetsia
(10. or.).

—Krisialdi ekonomikoari buruzko diagnostikoa egiteko eta jarduera politikoaren eta aurrekontuen arlokoaren
ildoak ezartzeko lan-talde bat sortzeko eskaera. Ekonomia eta Ogasun Batzordeak bazter utzia (11. or.).

F SAILA:
Galderak:

—Galdera, jakiteko Nafarroako Gobernuak zer neurri hartuko dituen Nafarroako enpresen sektore publikoa
osatzen duten enpresak, Foru Gobernuaren mendekoak direnak, Nafarroako enpresen eta enpresa-partai-
detzen sozietate bakar batean bil daitezen, Ion Erro Armendáriz jaunak egina (12. or.).

—Galdera, Familia, Gazteria, Kirol eta Gizarte Gaietarako Departamentuak egoitza-postuen eskaeren itxa-
ron zerrendei aurre egiteko dituen asmoei buruzkoa, Ioseba Eceolaza Latorre jaunak egina (12. or.).

—Galdera, Nafarroako Gobernuak krisi-egoerari aurre egiteko iragarri dituen tresna eta neurrien eragin sek-
torialari buruzkoa, Maiorga Ramírez Erro jaunak egina (13. or.).

—Galdera, zaharrentzako egoitzetako postuei buruzkoa, Ioseba Eceolaza Latorre jaunak egina (14. or.).
—Galdera, Pro Libertate izeneko bildumari buruzkoa, Amanda Acedo Suberbiola andreak egina (15. or.).
—Galdera, Xabier Zubiri Eskualdeko Ikastetxe Publikoaren errotulazioari buruzkoa, María Luisa Mangado

Cortes andreak egina (16. or.).
—Galdera, mendekotasunerako laguntza eskatzen denetik egoera baloratzen den arte igarotzen den itxaro-

naldiari buruzkoa, Ioseba Eceolaza Latorre jaunak egina (16. or.).
—Galdera, Vianako Printzea Erakundea-Kultura eta Turismo Departamentuak 2007 eta 2008ko aurrekontu

ekitaldietan administraziotik kanpo eskaturiko azterlan eta txostenei buruzkoa, Román Felones Morrás
jaunak egina (17. or.).

—Galdera, jakiteko Nafarroako Gobernuak ba ote duen Nafarroako udalek krisialdi ekonomikoan duten
bideragarritasunari buruzko azterlanik, Maiorga Ramírez Erro jaunak egina (18. or.).

—Galdera, jakiteko PFEZagatiko dirubilketaren zer ehuneko datorren lan irabazietatik, Maiorga Ramírez
Erro jaunak egina (19. or.).

B saila:
FORU LEGE PROPOSAMENAK

Foru Lege proposamena, Osasunbidea-Nafarroako Osasun Zerbitzuko

osasun langile diplomadunen lanbide karrerako sistema ezartzeari eta

hura finantzatzeko kreditu gehigarri bat onesteari buruzko maiatzaren

30eko 8/2008 Foru Legea hein batean aldatzekoa.

Nafarroako Parlamentuko Mahaiak, 2008ko
urriaren 13an egindako bilkuran, erabaki hau
hartu zuen, besteak beste:

Nafarroako foru eraentza berrezarri eta hobe-
tzeari buruzko Lege Organikoaren 19.1.b) artikulu-
ak aitortzen dion legegintzarako ekimena erabiliz,
Izquierda Unida de Navarra-Nafarroako Ezker
Batua foru parlamentarien elkarteak ondoko foru
lege proposamena aurkeztu du: “Foru Lege propo-
samena, Osasunbidea-Nafarroako Osasun Zerbi-
tzuko osasun langile diplomadunen lanbide karre-
rako sistema ezartzeari eta hura finantzatzeko
kreditu gehigarri bat onesteari buruzko maiatzaren
30eko 8/2008 Foru Legea hein batean aldatzekoa”.

Hori horrela, Legebiltzarreko Erregelamenduko
147. artikuluan ezarritakoarekin bat, Eledunen
Batzarrari entzun ondoren, hona

ERABAKIA:

1. Aipatu foru lege proposamena Nafarroako
Parlamentuko Aldizkari Ofizialean argitara dadin
agintzea.

2. Foru lege proposamen hori Nafarroako
Gobernura igortzea, Erregelamenduko 147. artiku-
luan ezarritako ondorioetarako.

Iruñean, 2008ko urriaren 13an

Lehendakaria: Elena Torres Miranda

Foru Lege proposamena, Osasunbi-

dea-Nafarroako Osasun Zerbitzuko

osasun langile diplomadunen lanbide

karrerako sistema ezartzeari eta hura

finantzatzeko kreditu gehigarri bat

onesteari buruzko maiatzaren 30eko

8/2008 Foru Legea hein batean alda-

tzekoa.

Maiatzaren 30eko 8/2008 Foru Legeak Osa-
sunbidea-Nafarroako Osasun Zerbitzuko osasun
arloko langile diplomadunen lanbide karrerako sis-
tema ezarri zuen. Lege horretako xedapenak ez
zaizkie aplikatzen erakunde autonomo horri atxiki-
tako langileei soilik; izan ere, seigarren xedapen
gehigarriak ezartzen duenari jarraikiz, Osasun
Departamentuko nahiz hari atxikitako gainontzeko
erakunde autonomoetako osasun arloko langile
diplomadunei ere aplikatzen zaizkie.

Xedapen horren ondorioz, lanbide karreratik
kanpo gelditu dira Foru Komunitateko administra-
zioko beste departamentu batzuetan zerbitzu
ematen duten osasun arloko langile diplomadu-
nak.

Kaltetutako zenbait enplegatu publikok ararte-
koari aurkeztutako kexaren ondorioz, erakunde
horretako titularrak abuztuaren 27ko 108/2008
Ebazpena eman du, zeinetan esaten baitu aipatu-
riko legeak ez dituela urratzen interesdunen kons-
tituzio-eskubideak, baina justizia materialeko arra-
zoiei jarraikiz lanbide karrerako sistema aplikatu
beharko litzaiekeela osasun arloko langile horiei
ere, Foru Komunitateko administrazioko beste
antolamendu-esparru batzuetan zerbitzu eman
eta funtsean osasun arloko eginkizuna duten uni-
tateetan lan egiten dutenei. Arartekoak zehazki
aipatzen du ezen unitate horietako batzuk, laneko
arriskuei aurrea hartzeaz arduratzen direnak kasu,



Osasun Sistema Nazionalean sartuta daudela,
estatuko oinarrizko legedian.

Ebazpen horretan jasotzen diren argudioak
aintzat hartuta, eta uste dugulako ekidin behar
dela aipaturiko kolektibo profesionalean konparazi-
ozko bidegabekeria-egoera gertatzea, bidezkoa
da foru lege hori hein batean aldatzea.

Artikulu bakarra.

Osasunbidea-Nafarroako Osasun Zerbitzuko
osasun langile diplomadunen lanbide karrerako
sistema ezartzeari eta hura finantzatzeko kreditu
gehigarri bat onesteari buruzko maiatzaren 30eko
8/2008 Foru Legeko seigarren xedapen gehigarria
aldatzen da. Hona testu berria:

“Seigarren xedapen gehigarria. Foru lege
honen aplikazioa osasun arloko eginkizunak dituz-
ten osasun arloko langile diplomadunei.

Foru lege honetan Osasunbidea-Nafarroako
Osasun Zerbitzuko osasun arloko langile diploma-
dunentzat ezarritako lanbide karreraren sistema
aplikatzekoa izanen zaie, halaber, Osasun Depar-
tamentuko eta hari atxikitako erakunde autonomo-
etako osasun arloko langile diplomadunei, eta
baita ondoko baldintzak betetzen dituztenei ere:

a) Erizaintzako diploma edo horren baliokidea
edukitzea.

b) Zerbitzu ematea Foru Komunitateko admi-
nistrazioko edo haren menpeko erakunde autono-
moetako administrazio-unitateetan,  eginkizunak
funtsean osasun arlokoak dituztenetan, nahiz eta
unitate horiek ez egon atxikita Osasun Departa-
mentuari edo haren menpeko erakunde autono-
moei”.

Xedapen iragankorra. Lanbide karrerako sis-
tema ezartzea.

Foru lege honetan xedatua osasun arloko lan-
gile diplomadunei aplikatzekoa izanen zaie arian-
arian hiru urtez, 2008ko urtarrilaren 1etik aitzina,
8/2008 Foru Legearen aplikazio eremuan sartzen
diren langileei ezarritako baldintza berberetan.
Nafarroako Gobernuak beharrezkoak diren neurri-
ak atzeraeraginez aplikatzeko eman beharreko
garapen-arauak emanen ditu.

Azken xedapena. Indarra hartzea.

Foru lege honek Nafarroako Aldizkari Ofiziale-
an argitara eman eta biharamunean hartuko du
indarra.

E saila:
JABELDURAK, MOZIOAK ETA ADIERAZPEN POLITIKOAK

Mozioa. Horren bidez, Nafarroako Gobernua premiatzen da lan prekarie-

tatearen aurkako eta enpleguaren kalitatearen aldeko plan bat presta

dezan gizarte zerbitzuen sektorerako.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2008ko
urriaren 13an eginiko bilkuran, Eledunen Batzarra-
ri entzun ondoren, erabaki hau hartu zuen, beste-
ak beste:

1. Izapidetzeko onartzea Nafarroa Bai parla-
mentu-taldeak aurkeztutako mozioa, zeinaren
bidez Nafarroako Gobernua premiatzen baita lan
prekarietatearen aurkako eta enpleguaren kalitate-
aren aldeko plan bat presta dezan gizarte zerbi-
tzuen sektorerako.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2008ko urriaren 13an

Lehendakaria: Elena Torres Miranda

MOZIOAREN TESTUA

Nafarroa Bai parlamentu-taldeak, Legebiltza-
rreko Erregelamenduan xedatuaren babesean,
ondoko mozioa aurkeztu du, Osoko Bilkuran ezta-
baidatu eta bozkatzeko:

Zioen azalpena

Gizarte zerbitzuen sektorea nabarmen hedatu
da azken urteotan. Halatan, gizarte zerbitzuei buruz-
ko legearen eta menpekotasun legearen bidez
gizarte-babeseko sistema sendotu nahi izan da.

Nafarroa Bairen ustez, gizarte zerbitzuei buruz-
ko azterketa eta analisia mugatu dira baliabideak
identifikatzera, gastuak kuantifikatzera eta finan-
tzaketa sistemetara, baina, oro har, ez da haus-
narketarik egin sortutako enpleguaren kalitateari
buruz, plan estrategikoan bertan ere falta baita
horri buruzko hausnarketa. Eta hori hala izan da,

nahiz eta lotura garbia dagoen enpleguaren kalita-
tearen eta zerbitzuaren kalitatearen artean.

10.000 pertsona inguruk egiten du lan sektore
horretan, hau da, biztanleria aktiboaren % 4,4k.
Enpleguaren kalitatean heterogeneotasun handia
dago. Beste esparru batzuekin alderatuz gero,
pertsonarik gehien-gehienak batez besteko solda-
taren azpitik daude industrian eta zerbitzuetan, eta
handia da aldi baterako langileen tasa, lan-merka-
tuaren tasa baino nabarmen handiagoa. Adierazi
beharra dago, orobat, sektore horretan emakume-
ak direla nagusi.

Harrigarria da, hortaz, hori bezalako sistema
batek ez izatea plan berariazko bat enpleguaren
kalitatea areagotzeko, aldibaterakotasuna gutxi-
tzeko eta gizarte ongizatearen estatuaren zutabe-
etako bat baldintza ezin hobeetan garatzeko.

Hori guztia dela-eta, hau erabakitzea proposa-
tzen dugu:

1. Nafarroako Parlamentuak Nafarroako Gober-
nua premiatzen du plan bat presta dezan gizarte
zerbitzuen sektorerako, lan prekarietatearen aur-
kakoa eta enpleguaren kalitatearen aldekoa eta
aldibaterakotasunaren eta prekarietatearen arazo-
aren aurkako neurri zehatzak jasoko dituena.

2. Nafarroako Parlamentuak Nafarroako
Gobernua premiatzen du zahar-etxeetan itun auto-
nomiko bat sinatzea susta eta horretan lagun
dezan.

3. Nafarroako Parlamentuak Nafarroako
Gobernuari eskatzen dio mahai bat era dezan
sektoreko sindikatuekin, egoera eta hartu beharre-
ko neurriak aztertzeko.

Iruñean, 2008ko urriaren 6an

Foru parlamentariak: Patxi Zabaleta Zabaleta
eta Maiorga Ramírez Erro



Nafarroako Parlamentuko A.O. / VII. legegintzaldia 90. zk. / 2008ko urriaren 17a

6

Mozioa. Horren bidez, Nafarroako Gobernua premiatzen da datozen urte-

etan nabarmen handitu ditzan osasun sistema publikoaren arloko gas-

tua eta inbertsioa finantzatzeko aurrekontu-baliabideak.

ION ERRO ARMENDÁRIZ JAUNAK AURKEZTU DU

Nafarroako Parlamentuko Mahaiak, 2008ko
urriaren 13an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Ion Erro Armendáriz
jaunak aurkezturiko mozioa, zeinaren bidez Nafa-
rroako Gobernua premiatzen baita datozen urtee-
tan nabarmen handitu ditzan osasun sistema
publikoaren arloko gastua eta inbertsioa finantza-
tzeko aurrekontu-baliabideak.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Osoko Bilkuran eztabaidatzea eta
zuzenketak aurkezteko epea bukatzea eztabaidari
ekiteko bilkura-egunaren aurrekoaren eguerdiko
hamabietan.

Iruñean, 2008ko urriaren 13an

Lehendakaria: Elena Torres Miranda

MOZIOAREN TESTUA

Izquierda Unida de Navarra-Nafarroako Ezker
Batua foru parlamentarien elkarteko Ion Erro
Armendárizek, Legebiltzarreko Erregelamenduan
xedatuaren babesean, ondoko mozioa aurkeztu
du hurrengo Osoko Bilkuran eztabaidatu eta boz-
katzeko:

Nafarroako Gobernuak azken urteotako aurre-
kontuetan ez dio beharrezkoa den lehentasuna
eman osasun sistema publikoaren finantzaketari.

Oinarrizko zerbitzu publikoa eta gizarte ongiza-
teko edozein sistemaren ardatz nagusietako bat
den arren, osasun publikoak urteak daramatza
Nafarroan finantzaketa eskas-eskasa pairatzen.

Gastu eta inbertsio gero eta handiagoak behar
dira, ondoko prozesuengatik besteak beste: biz-
tanleriaren zahartzea, gaixotasun kronikoen haz-
kundea, bizi-itxaropena luzatzea, biztanleriaren
hazkundea edo farmazia gastuaren areagotzea.

Faktore horiek Europako gizarte guztiak eta
Estatuko autonomia erkidego guztiak ukitzen
dituzte, baita Nafarroa ere.

Azken urteotan, ordea, atzera egiten ari gara
eta aldentzen, Europako ratioetatik ez ezik, baita
Estatuko ratioetatik ere.

Nafarroako Gobernuak prestatu eta darabiltzan
datuak berez dira adierazgarriak.

2002tik 2005era bitartean, osasun publikoan
eginiko gastuak Nafarroako BPG-aren % 5 egin
zuen, eta horrela mantendu zen; Espainian, aldiz,
% 5etik % 6ra igo zen, eta EB-19an –euroaren
eremuko herrialdeak, Nafarroako BPG-aren antze-
koa dutenak– % 6,8tik % 7,3ra.

EB-19ko biztanle bakoitzeko gastu publikoa Nafa-
rroan baino % 33tik % 95era bitarte handiagoa da.
Hala, adierazle hori 1.246 eurokoa izan zen Nafarro-
an 2005ean, eta, bitartean, Frantzian 2.427 eurokoa
zen, Alemanian 2.232koa eta Italian 1.671koa.

Azterketa orokorragoa eginez gero eta gizarte
prestazioetako –osasuna, langabezia, pentsioak,
familientzako laguntzak eta abar– gastuaren datuak
BPG-aren ehunekoetara eramanez gero, ikusten
dugu ezen, 1996tik 2005era bitarte, Nafarroa esta-
tuko nahiz EBko batez bestearen azpitik egon zela.

Adibidez, gizarte prestazioetako –osasuna,
langabezia, pentsioak, familientzako laguntzak eta
abar– gastuak BPG-aren % 16 egin zuen Nafarro-
an, eta, berriz, Espainian % 20 eta Europar Bata-
sunean % 26tik gorakoa.

Horrenbestez, ez da harritzekoa Nafarroan
gure osasun sistema publikoaren arazoek gora
egitea, sistemak kalitatea galtzea eta herritarren
kexak gero eta gehiago izatea.

2000ko urtarrilean 31.000 pertsona zegoen
Osasunbidearen itxaron zerrendetan (kirurgia-
operazioak, kontsulta espezializatuak, diagnosi-
ak...); zenbateko hori 67.000raino igo da 2008an.

Nafarroako Gobernuak narriadura horri orain
arte eman dizkion erantzunak –gaixoak osasun
pribatura bideratzea, gehienbat– ez dira aski izan.

Osasun publikoa finantzatzera aurrekontu-bali-
abide gutxi bideratzen dugun bitartean ezinezkoa
izanen da arazoak konpontzea, kalitatearen galera
eta sistemaren asetasuna eta masifikazioa kasu.

Horregatik guztiagatik, Nafarroako Ezker
Batua-Izquierda Unida de Navarra foru parlamen-
tarien elkarteak honako erabaki proposamen hau
aurkeztu du:

Nafarroako Parlamentuak Nafarroako Gober-
nua premiatzen du datozen urteetan nabarmen



handitu ditzan osasun sistema publikoaren arloko
gastua eta inbertsioa finantzatzeko aurrekontu-
baliabideak, halako moduz non legegintzaldi hau
amaitzean Nafarroako osasun zerbitzu publikoan
egiten den gastuak eta inbertsioak gutxienez

BPG-aren % 7 eginen duen.

Iruñean, 2008ko urriaren 7an

Eleduna: Ion Erro Armendáriz

Mozioa. Horren bidez, gobernu zentrala premiatzen da esne-kuoten siste-

ma manten dezan eta ez dezan amore eman sektorea liberalizatzeko

saiakeren aurrean

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2008ko
urriaren 13an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez gobernu zentrala premiatzen baita esne-
kuoten sistema manten dezan eta ez dezan
amore eman sektorea liberalizatzeko saiakeren
aurrean.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Landa Garapenerako eta Ingurume-
neko Batzordean eztabaidatzea eta zuzenketak
aurkezteko epea bukatzea eztabaidari ekiteko bil-
kura-egunaren aurrekoaren eguerdiko hamabietan.

Iruñean, 2008ko urriaren 13an

Lehendakaria: Elena Torres Miranda

MOZIOAREN TESTUA

Patxi Zabaletak eta Maiorga Ramírezek, Nafa-
rroa Bai parlamentu-taldeko eledunek, Legebiltza-
rreko Erregelamenduaren 192. artikuluaren eta
hurrengoen babesean, honako mozio hau aurkeztu
dute, Osoko Bilkuran eztabaidatu eta bozkatzeko:

Zioen azalpena

Gero eta gertuago dago NPB-Nekazaritzako Poli-
tika Bateratuaren txekeoa izenekoa ixteko. BPB-aren
erreformarako proposamen berriak aurreikusten du,
besteak beste, “modulazioa” igotzea; alegia, laguntza
zuzenak murriztuko dira, eta diru hori bideratuko da
landa-garapeneko politikara, zeinaren bidez finantza-
tzen baitira nekazaritzakoak ez diren jarduerak eta
nekazaritza alorreko lanen osagarri direnak.

Bruselaren proposamena da murrizketak area-
gotzea 5.000 eurotik gorako laguntzak jasotzen

dituzten ekoizleen kasuan, halako moduz non
2013an primaren % 13ra helduko den murrizketa,
eta murrizketa are handiagoak proposatzen ditu
100.000 eurotik gora kobratzen dutenen kasuan.

Erreformak orobat planteatzen du esne-kuotak
areagotzea harik eta 2015ean horiek kendu arte,
eta ahalik eta laguntzarik gehienak ustiapen-ordain-
keta bihurtzea –ekoizteko obligaziotik aske–. Erre-
forma horrek esnearen sektorearen erabateko libe-
ralizazioaren aldeko urratsak ematea dakar, eta,
horren ondorioz, ustiategi ertain eta txikiak desa-
gertu eta lanpostu asko galduko dira. Kontuan izan
behar dugu ezen Nafarroako ustiategi gehienak
familia-ustiategiak direla eta sektore hori funtsezkoa
dela gure erkidegoaren landa-garapenerako. Egin
nahi den liberalizazio horren eraginez, ustiategi
horiek gehienak desagertuko dira 2015etik aitzina.

Ez dugu ahaztu behar liberalizazioa, berez, ez
dela oso positiboa, merkatu libreak ez dakarrelako
beti oparoaldi ekonomikoa. Kontuan eduki behar
dugu esne-sektorea oso delikatua dela, ez baka-
rrik sektoreagatik beragatik, ezpada kontsumitzai-
leengatik; izan ere, merkatuaren kontrolak berma-
tzen du elikagaien segurtasuna eta lehiakortasuna
handiagoak izatea. Esne-sektorearen liberalizazio-
ak epe luzean ekarriko luke merkatu osoa multina-
zional gutxi batzuen eskuetan egotea.

Hori dela-eta, parlamentu-talde honek ondoko
erabaki proposamena aurkeztu du:

Nafarroako Parlamentuak gobernu zentrala
premiatzen du esnearen kuoten sistema manten
dezan eta ez dezan amore eman sektorea liberali-
zatzeko saiakeren aurrean, horrek arriskuan jarri-
ko lituzkeelako abeltzaintzako ustiategi guztiak,
batik bat txikiak eta ertainak.

Iruñean, 2008ko urriaren 8an

Foru parlamentariak: Maiorga Ramírez Erro eta
Patxi Zabaleta Zabaleta

Mozioa. Horren bidez, Nafarroako Gobernua premiatzen da zenbait neu-

rri har ditzan enplegu-erregulazioko espedienteei dagokienez.

IZQUIERDA UNIDA DE NAVARRA-NAFARROAKO EZKER BATUA FORU PARLAMENTARIEN
ELKARTEAK AURKEZTU DU

Nafarroako Parlamentuko Mahaiak, 2008ko
urriaren 13an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Izquierda Unida de
Navarra-Nafarroako Ezker Batua foru parlamenta-
rien elkarteak aurkezturiko mozioa, zeinaren bidez
Nafarroako Gobernua premiatzen baita zenbait
neurri har ditzan enplegu-erregulazioko espedien-
teei dagokienez.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Berrikuntza, Enpresa eta Enplegu
Batzordean eztabaidatzea eta zuzenketak aurkez-
teko epea bukatzea eztabaidari ekiteko bilkura-
egunaren aurrekoaren eguerdiko hamabietan.

Iruñean, 2008ko urriaren 13an

Lehendakaria: Elena Torres Miranda

MOZIOAREN TESTUA

Izquierda Unida de Navarra-Nafarroako Ezker
Batua foru parlamentarien elkarteak, Legebiltza-
rreko Erregelamenduan xedatuaren babesean,
ondoko mozioa aurkeztu du, dagokion Batzordean
eztabaidatzeko:

Zioen azalpena

Uneotan, krisi ekonomikoaren benetako arazo-
en aurrean gaude. Orain arte, ekonomia birtuala
eta bankuek eta aseguratzaileek diru gehiago ira-
bazte aldera eginiko ahalegin espekulatiboa eta
kontrolik gabekoa izan dira krisi horren ezaugarri-
ak. Orain, aurre egin behar zaie enpresek baime-
na lortze aldera kasuan kasuko autoritateari aur-
kezturiko enplegu-erregulazioko espediente
ugariei.

Horrek dakar enplegua suntsitzea eta langileak
pobretzea; eta, aldi berean, badira orain arte
beren balantze ekonomikoetan errentagarriak izan
diren enpresak eta, lehertu den krisiaz baliatuz,

Gobernuari eskatzen diotenak beren plantillak doi-
tzeko plan gogorrak onets ditzan.

Askotan egiaztatu da enplegu-erregulazioko
espedienteak eskatzeak, kausa ekonomikoetan
oinarritu nahi bada ere, ez duela laguntzen enpre-
saren egoera ekonomiko negatiboa gainditzen,
baizik eta ekoizpena beste planta batera eramaten
duela.

Zenbait kasutan, eta aldez aurretik pentsatuta,
egoera ekonomiko negatiboaren alde egin dute
enpresako zuzendaritzak eta kudeatzailetzak, pro-
dukzioa deslokalizatzeko asmoz, eta bere jarrera-
rekin langileen kaleratze kolektiboa sustatu dute.

Beharrezkoa da botere publikoetatik oso ardu-
ratsuak eta zorrotzak izatea, eta enpresari bere
kudeaketagatiko ardurak eskatzea.

Galerak nahita eragiten dituzten enpresak, edo
beren produkzioa deslokalizatzen dutenak, aztertu
behar dira, eta plantilla murriztea ukatu behar
zaie.

Langileek ez dute zertan jasan behar enpresek
nahita eta gaizki eginiko kudeaketa.

Hori dela-eta, ondoko erabaki proposamena
aurkeztu dugu:

1. Nafarroako Parlamentuak Nafarroako Gober-
nua premiatzen du atzera bota ditzan langileen
kaleratzeak eragiten dituzten enplegu-erregulazio-
ko espedienteak, baldin eta enpresaren kudeake-
tan enpresa kaltetzeko eta produkzioa beste plan-
ta batzuetara eramateko asmo argi eta nabarmen
bat badago.

2. Nafarroako Parlamentuak Nafarroako
Gobernua premiatzen du bitartekaritzarako balia-
bideak areagotu ditzan enpresa askotan plantea-
tutako arazoen ugaritzearen aurrean, produkzioa
mantentzeko aukera guztiak agortzeko xedeare-
kin, eta enplegu-erregulazioko espediente batera
heldu baino lehen.

Iruñean, 2008ko urriaren 9an

Eleduna: Ion Erro Armendáriz

Mozioa. Horren bidez, Nafarroako Gobernua premiatzen da lankidetza

hitzarmen bat sina dezan Eusko Jaurlaritzarekin, Nafarroako herrita-

rrek ETBko kanalak sintonizatu ahal izateko.

NAFARROA BAI PARLAMENTU-TALDEAK AURKEZTU DU

Nafarroako Parlamentuko Mahaiak, 2008ko
urriaren 13an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Nafarroa Bai parla-
mentu-taldeak aurkezturiko mozioa, zeinaren
bidez Nafarroako Gobernua premiatzen baita lan-
kidetza hitzarmen bat sina dezan Eusko Jaurlari-
tzarekin, Nafarroako herritarrek ETBko kanalak
sintonizatu ahal izateko.

2. Nafarroako Parlamentuko Aldizkari Ofiziale-
an argitara dadin agintzea.

3. Mozioa Herri Lan, Garraio eta Komunikazio
Batzordean eztabaidatzea eta zuzenketak aurkez-
teko epea bukatzea eztabaidari ekiteko bilkura-
egunaren aurrekoaren eguerdiko hamabietan.

Iruñean, 2008ko urriaren 13an

Lehendakaria: Elena Torres Miranda

MOZIOAREN TESTUA

Patxi Zabaletak eta Maiorga Ramírezek, Nafa-
rroa Bai parlamentu-taldeko eledunek, Legebiltza-
rreko Erregelamenduaren 192. artikuluaren eta
hurrengoen babesean, honako mozio hau aurkez-
tu dute, Batzordean eztabaidatu eta bozkatzeko:

Zioen azalpena

Oraintsu, Nafarroako Parlamentuaren lan bile-
ra batera etorri ziren Anesitel-Telekomunikazioeta-
ko Instalazio-enpresen Nafarroako Elkarteko
ordezkariak. Lan bilera hartan besteak beste adie-
razi zuten ezinezkoa dela ETBren kanalak hartzea
lurreko telebista digitalaren bidez, eta ezintasun
hori LTD-aren ezarpena eragozten ari dela; izan
ere, aldiro eskatzen zaie aho batez haien lanean
konponbide bat emateko, eta jendea harritu egiten
da ohartzean LTD-an ezin direla sintonizatu maiz
ikusten diren ETBren kanalak.

Hortaz, argi dago beharrezkoa dela hartu
beharreko neurriak hartzea hainbat arinen sintoni-
zatu ahal izan dadin ETB LTD-an ere, herritarrak
bide digitalean sar daitezen ez eragozteko, bide
hori teknikoki oso aurreratuta baitago Nafarroan.

Hori dela-eta, parlamentu-talde honek honako
erabaki proposamena aurkeztu du, Batzordean
eztabaidatu eta bozkatzeko:

Nafarroako Parlamentuak Nafarroako Gober-
nua premiatzen du lehenbailehen egin daitezen
egin beharreko zuzemenak eta, kasua bada, lanki-
detza hitzarmen bat sina dadin Eusko Jaurlaritza-
rekin, Nafarroako herritarrek ETBren kanalak bide
digitaletik sintonizatu ahal izate aldera.

Iruñean, 2008ko urriaren 8an

Foru parlamentariak: Maiorga Ramírez Erro eta
Patxi Zabaleta Zabaleta

Erabakia. Horren bidez, Nafarroako Gobernua premiatzen da Andelosko

aztarnategi arkeologikoari buruzko plan zuzendari bat presta dezan.

VIANAKO PRINTZEA ERAKUNDEA-KULTURA ETA TURISMO BATZORDEAK ONETSIA

Nafarroako Parlamentuko Vianako Printzea
Erakundea-Kultura eta Turismo Batzordeak,
2008ko urriaren 9an egindako bileran, ondoko
erabakia onetsi zuen: “Erabakia. Horren bidez,
Nafarroako Gobernua premiatzen da Andelosko
aztarnategi arkeologikoari buruzko plan zuzendari
bat presta dezan.

Legebiltzarreko Erregelamenduko 113. artikulu-
an ezarritakoa betez, aipatu erabakia Nafarroako
Parlamentuko Aldizkari Ofizialean argitara dadin
agindu dut.

Iruñean, 2008ko urriaren 10ean

Lehendakaria: Elena Torres Miranda

Erabakia. Horren bidez, Nafarroako

Gobernua premiatzen da Andelosko

aztarnategi arkeologikoari buruzko

plan zuzendari bat presta dezan

Nafarroako Parlamentuak Nafarroako Gober-
nua premiatzen du:

1. Plan Zuzendari bat presta dezan Andelosko
eremu arkeologikoari buruz, leku hori Parke Arke-
ologiko bihurtze aldera abian jarri beharreko jardu-
era-multzoaren oinarrizko ildoak bilduko dituena,
eremu hori bere eskualdearen garapen iraunkorre-
an eragina izanen duen ondare-baliabide bihurtze-
ko.

2. Plan Zuzendari horrek era integratuan jorra-
tuko ditu Andelosko multzo arkeologikoa osatzen
duten zati ezberdinak eta multzo horrek bere ingu-
runearekin duen lotura: hiri erromatarra, Iturran-
dozko presa, ur-biltegia, ubidearen hondakinak eta
Erdi Aroko herrixka, bertan garai batean zegoen
parrokia-hilerri zaharra barne, egun ermita dena.

3. Plan horrek gutxienez ere honako ekintzak
jaso beharko ditu:

a.- Aldez aurreko azterlana eginen da ondoko-
ei buruz: egindako lanak, sortutako dotazioak eta
aztarnategian orain arte lortutako emaitzak, eta
aztarnategiaren gabeziak, hautemandako oinarriz-
ko beharrak eta ahalmenak ere bai (zientifikoak,
ondare eta hezkuntza alorrekoak, sozialak eta
turistikoak).

b.- Planaren helburu orokorrak definitzea.

c.- Aztarnategiaren plangintza zientifikoa. Iker-
ketaren aurreikuspenak, epe ertainera.

d.- Andelosko eremu arkeologikoa osatzen
duten egiturazko elementuak babesteko, kontser-
batzeko, zaintzeko, egokitzeko eta mantentzeko
programa.

e.- Interpretazio zentroaren proiektua eta lekua
era ulergarrian egokitzea, errentagarritasun sozia-
lerako giltzarri izan dadin, eta arreta berezia jarriz
ondoko elementu hauei:

– Dauden museo-instalazioak optimizatzea.

– Bisita didaktikoa egiteko ibilbideak sortzea,
seinaleztatzea eta balizatzea.

– Informazio gune zehatzak eta atsedenlekuak
ezartzea.

f.- Eremu arkeologikoan dauden espazioen
paisajismo orokorrari buruzko proiektu bat egitea.

g.- Antolamendua, hirigintza arlokoa eta muse-
oaren eremuan eta ermitan beharrezkoak diren
azpiegitura orokor nagusiena.

h.- Azterlan bat egitea, Andióngo ermitaren
aldameneko ermitau-etxea turistikoki birgaitzeko,
bertan landa-ostatua, aterpetxea, jatetxea eta
abar egite aldera.

i.- Aztarnategia Andelosko Jaialdi Erromatarra-
rekin estu lotzea eta inplikatzea. Jaialdi hori Men-
digorriko Udalak eta Erdialdeko Turismo Partzuer-
goak antolatzen dute.

j.- Multzo arkeologikoa eta horrek eskaintzen
dituen zerbitzu kulturalen kudeaketa-eredu inte-
grala proposatzea.

k.- Balorazio txostena, programatutako ekintzei
buruzkoa.

l.- Egutegia, epeak, abian jartzea eta azken
emaitzaren berri ematea.

4. Plan Zuzendari hori Nafarroako Parlamentu-
ko Kultura eta Turismo Batzordean aurkeztuko da,
2008ko abenduaren 1a baino lehen, 2009ko
aurrekontuetan sartze aldera plan horretan jasota-
ko ekintzak aurrera eraman ahal izateko beharrez-
koak diren kontusailak.

Krisialdi ekonomikoari buruzko diagnostikoa egiteko eta jarduera politi-

koaren eta aurrekontuen arlokoaren ildoak ezartzeko lan-talde bat

sortzeko eskaera.

EKONOMIA ETA OGASUN BATZORDEAK BAZTER UTZIA

Nafarroa Bai parlamentu-taldeak krisialdi eko-
nomikoari buruzko diagnostikoa egiteko eta jardu-
era politikoaren eta aurrekontuen arlokoaren ildo-
ak ezartzeko lan-talde bat sortzeko eskaera
aurkeztu zuen.

Nafarroako Parlamentuko Ekonomia eta Oga-
sun Batzordeak, 2008ko urriaren 8an egindako bil-
kuran, erabaki zuen aurkeztutako eskaera bazter-
tzea.

Iruñean, 2008ko urriaren 13an

Lehendakaria: Elena Torres Miranda



Nafarroako Parlamentuko A.O. / VII. legegintzaldia 90. zk. / 2008ko urriaren 17a

12

F saila:
GALDERAK

Galdera, jakiteko Nafarroako Gobernuak zer neurri hartuko dituen Nafa-

rroako enpresen sektore publikoa osatzen duten enpresak, Foru

Gobernuaren mendekoak direnak, Nafarroako enpresen eta enpresa-

partaidetzen sozietate bakar batean bil daitezen.

ION ERRO ARMENDÁRIZ JAUNAK EGINA

Nafarroako Parlamentuko Mahaiak, 2008ko
urriaren 13an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Ion Erro Armendáriz
jaunak aurkeztutako galdera, jakiteko Nafarroako
Gobernuak zer neurri hartuko dituen Nafarroako
enpresen sektore publikoa osatzen duten enpre-
sak, Foru Gobernuaren mendekoak direnak, Nafa-
rroako enpresen eta enpresa-partaidetzen sozie-
tate bakar batean bil daitezen.

2. Nafarroako Parlamentuko Aldizkari Ofiziale-
an argitara dadin agintzea.

3. Osoko Bilkuran izapidetzea.

Iruñean, 2008ko urriaren 13an

Lehendakaria: Elena Torres Miranda

GALDERAREN TESTUA

Izquierda Unida de Navarra-Nafarroako Ezker
Batua foru parlamentarien elkarteko parlamentari
Ion Erro Armendárizek, Legebiltzarreko Erregela-
menduan ezarritakoaren babesean, honako galde-
ra aurkeztu du, Nafarroako Gobernuak hurrengo
Osoko Bilkuran ahoz erantzuteko:

Zer neurri hartu ditu edo hartuko ditu Nafarroa-
ko Gobernuak Nafarroako enpresen sektore publi-
koa osatzen duten enpresak, Foru Gobernuaren
mendekoak direnak, Nafarroako enpresen eta
enpresa-partaidetzen sozietate bakar batean bil
daitezen?

Iruñean, 2008ko urriaren 3an

Foru parlamentaria: Ion Erro Armendáriz

Galdera, Familia, Gazteria, Kirol eta Gizarte Gaietarako Departamentuak

egoitza-postuen eskaeren itxaron zerrendei aurre egiteko dituen asmo-

ei buruzkoa.

IOSEBA ECEOLAZA LATORRE JAUNAK EGINA

Nafarroako Parlamentuko Mahaiak, 2008ko
urriaren 13an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Ioseba Eceolaza
Latorre jaunak aurkeztutako galdera, Familia,
Gazteria, Kirol eta Gizarte Gaietarako Departa-

mentuak egoitza-postuen eskaeren itxaron zerren-
dei aurre egiteko dituen asmoei buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Osoko Bilkuran izapidetzea.

Iruñean, 2008ko urriaren 13an

Lehendakaria: Elena Torres Miranda



GALDERAREN TESTUA

Nafarroa Bai parlamentu-taldeko Ioseba Eceo-
laza jaunak, Legebiltzarreko Erregelamenduaren
186. artikuluaren eta hurrengoen babesean, hona-
ko galdera hau aurkeztu dio Familia, Gazteria,
Kirol eta Gizarte Gaietarako kontseilariari, Osoko
Bilkuran eztabaida dadin:

Zaharrei eman beharreko zerbitzuak gero eta
garrantzi handiagoa du gure gizartean, eta, hor-
taz, diagnosi bat egin eta etorkizunean aurre egin
beharreko arazoak aurreikusi beharra dago, zerbi-
tzuak hobetuko badira.

Gaur egun 73 zahar-etxe daude; horietako 29
jabetza publikokoak dira, eta soilik 2 dira Nafarroa-
ko Gobernuarenak. Nafarroako Gobernuak 16 itun
ditu merkataritza ekimeneko entitateekin eta 7,
berriz, gizarte ekimeneko entitateekin.

Erroldaren arabera 605.876 pertsona bizi ginen
Foru Komunitatean 2007ko urtarrilaren 1ean, eta
nabarmentzekoa da Nafarroako biztanle-egiturak
pixkanakako gain-zahartzea erakusten duela.

2007ko abenduan 8.592 pertsona zeuden
mendekotasun egoeran Nafarroan; 2008ko abuz-
tuaren 31n, berriz, 13.216 pertsonari onartu zaio

mendekotasun-mailaren bat, eta beste 17.232ri
buruzko balorazioa egin da. Hortaz, pertsona
kopuru handi batek behar ditu, eta eskatuko ditu,
askotariko zerbitzuak, eta erakunde publikoek zer-
bitzu horiek emateko gai izan behar dute.

Gauzak horrela, gizarte zerbitzuen plan estra-
tegikoaren arabera, mendekotasun egoeran dau-
den pertsonen kopurua % 17,60 igoko da hamar
urtean. Zaharren populazioa  % 1,21 igoko da; hau
da, 13.000 zahar gehiago egonen da, gizarte zer-
bitzuen plan estrategikoan eginiko proiekzioaren
arabera.

Plan estrategikoan bertan onartzen denez
gero, 278 pertsona daude zahar-etxe batean toki
bat lortzeko itxaron-zerrendan, eta 25 pertsona,
eguneko zentro batean toki bat lortzekoan.

Horregatik, parlamentu-talde honek galdera
hau aurkeztu dio Familia, Gazteria, Kirol eta Gizar-
te Gaietarako kontseilariari, adieraz eta argi dezan
zer plan dituen itxaron zerrendei eta zahar-etxee-
tan toki bat lortzeko eskari gero eta handiagoari
aurre egiteko.

Iruñean, 2008ko urriaren 8an

Foru parlamentaria: Ioseba Eceolaza Latorre

Galdera, Nafarroako Gobernuak krisi-egoerari aurre egiteko iragarri

dituen tresna eta neurrien eragin sektorialari buruzkoa.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2008ko
urriaren 13an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Maiorga Ramírez Erro
jaunak aurkeztutako galdera, Nafarroako Gober-
nuak krisi-egoerari aurre egiteko iragarri dituen
tresna eta neurrien eragin sektorialari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Osoko Bilkuran izapidetzea.

Iruñean, 2008ko urriaren 13an

Lehendakaria: Elena Torres Miranda

GALDERAREN TESTUA

Maiorga Ramirezek, Nafarroa Bai parlamentu-
taldeko eledunak, Legebiltzarreko Erregelamendu-

aren 186. artikuluaren eta hurrengoen babesean,
honako galdera hau aurkeztu dio Nafarroako
Gobernuari, Osoko Bilkuran eztabaida dadin:

Zioen azalpena

Gure erkidegoa ekonomia-atzeralditik gertu jar
dezaketen zenbatekoak eta datu kezkagarriak iku-
sita, Nafarroako Gobernuak zenbait neurri abiarazi
ditu, krisialdiari aurre egiteko tresna gisa aurkeztu
dituenak.

Egoera horren aurrean, parlamentari honek
Nafarroako Gobernuari galdetzen dio ea zer era-
gin izanen duten, bere ustez, neurri horiek gure
erkidegoko sektoreetan (nekazaritza, abeltzaintza,
industria, enplegua...).

Iruñean, 2008ko urriaren 9an

Foru parlamentariak: Maiorga Ramírez Erro eta
Patxi Zabaleta Zabaleta

Galdera, zaharrentzako egoitzetako postuei buruzkoa.

IOSEBA ECEOLAZA LATORRE JAUNAK EGINA

Nafarroako Parlamentuko Mahaiak, 2008ko
urriaren 13an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Ioseba Eceolaza
Latorre jaunak aurkeztutako galdera, zaharrentza-
ko egoitzetako postuei buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2008ko urriaren 13an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari Ioseba Eceolaza Latorrek, Legebiltzarreko
Erregelamenduan ezarritakoarekin bat, honako
galdera hau aurkeztu du, Nafarroako Gobernuko
Familia, Gazteria, Kirol eta Gizarte Gaietako kon-
tseilariak idatziz erantzun dezan:

Zahar-etxeetako tokiei buruzko galdera.

Titulartasun eta kudeaketa publikoko zenbat
toki sortu dira zahar-etxeetan baliagaientzako eta
lagunduentzako, 2003, 2004, 2005, 2006, 2007
eta 2008an?

Titulartasun pribatuko zenbat toki sortu dira
zahar-etxeetan baliagaientzako eta lagunduentza-
ko, 2003, 2004, 2005, 2006, 2007 eta 2008an?

Iruñean, 2008ko urriaren 3an

Foru parlamentaria: Ioseba Eceolaza Latorre

Galdera, Pro Libertate izeneko bildumari buruzkoa.

AMANDA ACEDO SUBERBIOLA ANDREAK EGINA

Nafarroako Parlamentuko Mahaiak, 2008ko
urriaren 13an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onar tzea Amanda Acedo
Suberbiola andreak aurkeztutako galdera, Pro
Libertate izeneko bildumari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2008ko urriaren 13an

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parla-
mentu-taldeko foru parlamentari Amanda Acedo
Suberbiolak, Legebiltzarreko Erregelamenduan
ezarritakoaren babesean, honako galdera hauek
egin dizkio Nafarroako Gobernuari, Lehendakari-
tza, Justizia eta Barne Departamentuak idatziz
erantzun ditzan:

Zioen azalpena

Parlamentari honek Pro Libertate izeneko bil-
dumari buruz eskaturiko informazioa jaso eta
aztertu ostean, beharrezkoa den informazioaren

osagarri gisa galdera batzuk erantzutea nahi
nuke, zehazki hauek:

1.-  Ba al dago aldez aurretik ezarritako irizpi-
derik gaia, edukiak eta egileak aukeratzeko? Hala
bada, zehaztu zein diren edo, kasua bada, horri
buruzko dokumentazioa erantsi.

2.- Liburu bat argitaratu aurretik, ba al dago
aldez aurreko ebaluaziorik interes sozial ekonomi-
ko edo ikertzaileari dagokionez, edo bestelako
irizpiderik? Hala bada, zehatz bitez zein diren eta
zeinek erabaki zituen eta erabakitzen dituen.

3.- Zer irizpideren arabera erabaki zen liburuek
zer egile eta/edo zuzendari izanen zuten? Eta
zuzendariari eta/ala egileari ordaindu beharreko
zenbatekoa? Kontratazio espedienterik ireki eta
izapidetu al zen? Hala bada, horri dagokion doku-
mentazioa erantsi eta bestela, emandako eta gero
ordaindutako aginduak justifikatzen dituen doku-
mentazioa erantsi.

4.- Liburuen zuzendaritza zergatik da kasu
batzuetan Modernizazio eta Azterlanerako Zerbi-
tzuaren ardura eta beste batzuetan zerbitzuaz
kanpoko hirugarren batena? 

5.- Aurreikusitako ale-kopurua saltzen ez bada,
defizita diru publikoaren bidez ordaintzeko aukera
aztertu al da? Hala bada, nola justifikatu zen hori-
etariko bakoitzean?

Iruñean, 2008ko urriaren 3an

Foru parlamentaria: Amanda Acedo Suberbiola

Galdera, Xabier Zubiri Eskualdeko Ikastetxe Publikoaren errotulazioari

buruzkoa.

MARÍA LUISA MANGADO CORTES ANDREAK EGINA

Nafarroako Parlamentuko Mahaiak, 2008ko
urriaren 13an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea María Luisa Mangado
Cortes andreak aurkeztutako galdera, Xabier
Zubiri Eskualdeko Ikastetxe Publikoaren errotula-
zioari buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2008ko urriaren 13an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari María Luisa Mangado Cortesek, Legebil-

tzarreko Erregelamenduan ezarritakoaren babese-
an, ondoko galdera aurkeztu dio Nafarroako
Gobernuko Hezkuntza Departamentuari, idatziz
erantzun dezan:

Izen ofiziala Xabier Zubiri Eskualdeko Ikastetxe
Publikoa bada ere, ikastetxeko errotuluan oraindik
ere aurreko deitura frankista ageri da: “Colegio
Nacional Xavier Zubiri”.

Errotulazioko izena aldatzeko beharrezkoak
diren eskaerak izapidetu dira, eta Nafarroako
Gobernuan ardura duen departamentuko langile-
en baiezkoa jaso bada ere, errotulua oraindik ere
arestian aipaturiko hori da.

Hori dela-eta, parlamentari honek hauxe jakin
nahi du:

Noiz aldatuko da errotulazio hori?

Iruñean, 2008ko urriaren 7an

Foru parlamentaria: María Luisa Mangado Cor-
tes

Galdera, mendekotasunerako laguntza eskatzen denetik egoera baloratzen

den arte igarotzen den itxaronaldiari buruzkoa.

IOSEBA ECEOLAZA LATORRE JAUNAK EGINA

Nafarroako Parlamentuko Mahaiak, 2008ko
urriaren 13an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Ioseba Eceolaza
Latorre jaunak aurkeztutako galdera, mendekota-
sunerako laguntza eskatzen denetik egoera balo-
ratzen den arte igarotzen den itxaronaldiari buruz-
koa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2008ko urriaren 13an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari Ioseba Eceolaza Latorrek, Legebiltzarreko
Erregelamenduan ezarritakoarekin bat, honako
galdera hau aurkeztu du, Nafarroako Gobernuko
Familia, Gazteria, Kirol eta Gizarte Gaietako kon-
tseilariak idatziz erantzun dezan:

Galdera, Menpekotasunaren Legeari buruz-
koa.

Zein da pertsona batek itxaron behar izaten
duen denbora, menpekotasunerako laguntza
eskatzen duenetik bere egoera baloratzen den
arte?  

Iruñean, 2008ko urriaren 8an

Foru parlamentaria: Ioseba Eceolaza Latorre



Nafarroako Parlamentuko A.O. / VII. legegintzaldia 90. zk. / 2008ko urriaren 17a

17

Galdera, Vianako Printzea Erakundea-Kultura eta Turismo Departamen-

tuak 2007 eta 2008ko aurrekontu ekitaldietan administraziotik kanpo

eskaturiko azterlan eta txostenei buruzkoa.

ROMÁN FELONES MORRÁS JAUNAK EGINA

Nafarroako Parlamentuko Mahaiak, 2008ko
urriaren 13an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onar tzea Román Felones
Morrás jaunak aurkeztutako galdera, Vianako Prin-
tzea Erakundea-Kultura eta Turismo Departamen-
tuak 2007 eta 2008ko aurrekontu ekitaldietan
administraziotik kanpo eskaturiko azterlan eta
txostenei buruzkoa.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2008ko urriaren 13an

Lehendakaria: Elena Torres Miranda

GALDERAREN TESTUA

Socialistas del Parlamento de Navarra parla-
mentu-taldeko foru parlamentari Román Felones
Morrásek, Legebiltzarreko Erregelamenduan eza-
rritakoaren babesean, honako galdera hauek aur-
keztu ditu, Nafarroako Gobernuak idatziz erantzun
ditzan:

Zioen azalpena

Krisi ekonomikoak azken hilabeteotan nazioar-
teko komunitatea eta, beraz, Espainia eta Nafa-
rroa, astindu ditu, eta administrazio publikoak
behartu ditu arreta berezia jartzera aurrekontu
publikoetan, horiek betetzean eraginkortasunaren,
zorroztasunaren eta ekitatearen printzipioei eran-

tzute aldera, horiek baitira beren jarduera guztiak
gidatu behar dituztenak.

Bestalde, 2009ko aurrekontuak prestatzeko
fasean, beharrezkoa da ezagutzea zein izan den
aurreko urteetako aurrekontuen exekuzioa, gastu-
aren lehentasunak ahalik eta zehaztasun handie-
narekin finkatze aldera.

Horrenbestez, hauxe jakin nahi dugu:

1.- 2007. urteari dagokionez

– Kultura eta Turismo Departamentuak partiku-
larrei edo foru administrazioaren egituraz kanpoko
enpresei agindutako azterlanak eta txostenak.

– Kasu bakoitzean jarraituriko esleipen proze-
dura.

– Kasu bakoitzean aurreikusiriko exekuzio den-
bora.

– Bakoitzaren kostua eta urte osoko kostua.

2.- 2008. urte honi dagokionez

– Kultura eta Turismo Departamentuak partiku-
larrei edo foru administrazioaren egituraz kanpoko
enpresei agindutako azterlanak eta txostenak.

– Kasu bakoitzean jarraituriko esleipen proze-
dura.

– Kasu bakoitzean aurreikusiriko exekuzio den-
bora.

– Bakoitzaren kostua eta urte osoko kostua
galdera aurkeztu den arte.

Iruñean, 2008ko urriaren 9an

Foru parlamentaria: Román Felones Morrás

Galdera, jakiteko Nafarroako Gobernuak ba ote duen Nafarroako udalek

krisialdi ekonomikoan duten bideragarritasunari buruzko azterlanik.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2008ko
urriaren 13an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Maiorga Ramírez Erro
jaunak aurkeztutako galdera, jakiteko Nafarroako
Gobernuak ba ote duen Nafarroako udalek krisial-
di ekonomikoan duten bideragarritasunari buruzko
azterlanik.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2008ko urriaren 13an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari Maiorga Ramírez Errok, Legebiltzarreko
Erregelamenduaren babesean, honako galdera
hau egin dio Nafarroako Gobernuari, idatziz eran-
tzun diezaion:

Egungo ekonomia-krisialdiaren aurrean, Nafa-
rroako Gobernuak egin al du azterlanik, edo ba al
du azterlanik, Nafarroako udalen etorkizun hurbila-
ri eta bideragarritasunari buruz?

Halakorik baldin badu, azterlan horiek jaso
nahi ditugu.

Iruñean, 2008ko urriaren 9an

Foru parlamentaria: Maiorga Ramírez Erro

Galdera, jakiteko PFEZagatiko dirubilketaren zer ehuneko datorren lan

irabazietatik.

MAIORGA RAMÍREZ ERRO JAUNAK EGINA

Nafarroako Parlamentuko Mahaiak, 2008ko
urriaren 13an egindako bilkuran, Eledunen Batza-
rrari entzun ondoren, erabaki hau hartu zuen, bes-
teak beste:

1. Izapidetzeko onartzea Maiorga Ramírez Erro
jaunak aurkeztutako galdera, jakiteko PFEZagati-
ko dirubilketaren zer ehuneko datorren lan irabazi-
etatik.

2. Nafarroako Parlamentuko Aldizkari Ofiziale-
an argitara dadin agintzea.

3. Nafarroako Gobernuari igortzea, Legebiltza-
rreko Erregelamenduko 192. artikuluak aginduta-
koari jarraikiz, idatzizko erantzuna bidal dezan.

Iruñean, 2008ko urriaren 13an

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parla-
mentari Maiorga Ramírez Errok, Legebiltzarreko
Erregelamenduaren babesean, honako galdera
hau egin dio Nafarroako Gobernuari, idatziz eran-
tzun diezaion:

PFEZaren dirubilketaren zer ehuneko heldu da
laneko errentetatik?

Iruñean, 2008ko urriaren 9an

Foru parlamentaria: Maiorga Ramírez Erro

